Eksamineer/Bestudeer die Woord en kyk of jou lewe daarvolgens is!

Jak 1:23-25
23 “Want as iemand ‘n hoorder van die woord is en nie ‘n dader nie, dié is soos ‘n man wat sy
natuurlike gesig in ‘n spieél sien;
24 want hy sien homself en gaan weg en vergeet dadelik hoe hy gelyk het.
25 Maar hy wat diep insien in die volmaakte wet van die vryheid en daarby bly, hy sal, omdat
hy nie ‘n vergeetagtige hoorder is nie, maar ‘n dader van die werk, gelukkig wees in wat hy
doen.”

Die doel van ‘n spieél is om daarin te kyk, en te sien hoe jy lyk.
e Isjou hare gekam?
e Isjou gesig skoon?
e Isjou klere netjies aangetrek?
e Jy sien’n weerspie€ling van jouself en daarvolgens weet jy wat jy moet doen, hare kam,
jou das regtrek, grimering korrek aansit ens.

Dit is onder andere hoekom ons ook die Woord van God moet lees.
Natuurlik in die eerste plek om God te leer ken, te hoor hoedat God homself aan ons openbaar.
Maar natuurlik ook te hoor en sien hoe lyk ons voor God.

Want as jy eerlik en opreg die Woord van God lees, is dit soos ‘n spieél.
e Jy hoor wat God van ons verwag hoe ons moet lewe.
e Dit hoor ons spesifiek elke Sondagoggend as ons na die wet van die Here ook luister.
e Ons hoor dit ook in die hele Woord.
e Hoe wil God hé, moet ons lyk, moet ons lewe, moet ons voor Hom verskyn, moet ons in
die wéreld verskyn?

U weet ‘n mens kry mos spieéls wat ‘n verdraaing van jou gee. Dit is vir die wat verstaan as
die spieé€l konveks of konkaaf is, dan gee dit ‘n verdraaide beeld van jou, dit maak jou maer of
groter of ronder en gee nie ‘n ware refleksie van hoe jy lyk nie.

So ons moet die Woord eerlik en opreg gebruik en lees.

Ons moet biddend lees en vra dat God ons harte deur die Heilige Gees sal oopmaak.

Dit bid die Psalmdigter ook in Ps 139:23.24
23 “Deurgrond my, o God, deurgrond my hart, ondersoek my, sien tog my onrus raak.

24 Kyk of ek nie op die verkeerde pad is nie en lei my op die beproefde pad!”

Jakobus noem ‘n paar maniere hoe ons nie in die spiel moet kyk nie.

Eerstens hulle staar net na hulleself sonder ‘n evaluering.

Dit beteken dat hulle net kyk na hulleself en raaksien wat hulle wil raaksien. Dit is soos om elke
dag bv. ‘n hoofstuk van die Bybel te lees maar nie intensief te lees en te verstaan wat daarin
staan nie. Maar om maar net te lees om jou gewete te stil of om te sé ek het die Bybel gelees.



Nee ons moet lees soos bv ‘n X-straal masjien, lees diep en eerlik en bestudeer die Woord. Moet
nie maar net lees asof dit ‘n mooi foto is wat jy sien en daaroor bly is en daarna vergeet wat jy
gesien het nie.

Tweedens is om om die Woord te lees en dadelik te vergeet wat jy gelees het. Nee lees die
Woord hoor dit biddend, ontvang dit biddend, en pas dit eerlik en opreg op jou lewe toe.
Verskillende Bybelfigure het drasties op die Woord gereageer.

e Petrus het met die groot visvangs die volgende reaksie ondergaan: Luk 5:8 “En toe
Simon Petrus dit sien, val hy neer aan die knie€ van Jesus en sé: Gaan weg van my, Here,
want ek is ‘n sondige man!”

e Job se reaksie nadat hy God gesien het: Job 42:5 “Tot nou toe het ek net gehoor wat
mense van U s¢&, maar nou het ek U self gesien, 6 en nou verag ek myself, nou sit ek vol
berou, in sak en as.”

Derdens om nie die Woord gehoorsaam te wees nie. Dit help nie om die Woord te lees en te
hoor en nie daarvolgens te handel nie.

Baie mense dink om net die Woord te hoor is genoeg. Nee ons moet hoor en luister wat die
Woord sé€ en dan uit dankbaarheid, biddend ons lewens daarvolgens inrig. Wys my jou geloof
sonder die dade en ek wys jou my geloof uit my dade. Dit help nie om in ‘n spieél te kyk en
niks te doen aan jou voorkoms nie. Kyk in die spieél en as daar iets nie reg is nie, maar dit reg.

Die Psalmdigter leer aan ons in Psalm 1193105

“U woord is die lamp wat my die weg wys, die lig op my pad.”

